
КИРИШ

Таълим жараёнига интерфаол, иннавацион, педагогик ва ахборот технологияларини қўллашга эътибор кундан - кунга ортиб бормоқда. Бунинг сабабларидан бири, шу кунгача анъанавий таълимда ўқувчилар фақат тайёр билимларни эгаллашга ўргатилган, ривожлантирувчи таълимда эса билимлар ни ўрганувчиларнинг ўзлари мустақил излаб топиш, мустақил ўқиб таҳлил қила олиш, хулосаларини ҳам ўқувчиларнинг ўзлари келтириб чиқариб талаб қилинишидадир. Бу мақсадга эришишда анъанавий методлардан фойдаланиш кутилган натижаларини бермаслиги мумкин.
Шу сабабдан ўқитувчи инновацион технологияларни ўзлаштириб олиши ва улардан дарс жараёнида самарали фойдаланиши талаб қилинмоқда. Инновацион технологиялар педагогик жараён ҳамда ўқитувчи ва ўқувчи фаолиятига янгилик, ўзгаришлар киритишни назарда тутиб, ўқитувчи инновацион фаолиятининг самараси сифатида намоён бўлади ва уни амалга оширишда интерфаол методлардан тўла фойдаланиш лозим. 

Бу методларниг ўзига хослиги шундаки, улар педагок ва ўқувчиларнинг биргаликда ҳаракат қилиши, бирга фаолият кўрсатиш орқали амалга оширилади. 

Маълумки ҳар бир дарс, фан ёки мавзуни ўрганишда ўзига хос технология, метод ва воситаларни танлаш ва фойдаланишга тўғри келади. Ўқитиш жараёнида юқори натижага эришиш учун дарс жараёнини олдиндан лойиҳалаштириш зарур.

Ўқитувчи ҳар бир дарсни яхлит ҳолатда кўра билиши ва уни тасаввур этиш учун ҳам бўлажак дарс жараёни лойиҳаланиши керак. Бунда дарснинг технологик харитасини туза олиш жуда муҳимдир, чунки дарснинг техноло-  гик харитаси дарснинг қизиқарли  бўлиши учун асосий восита ҳисоланади ва дарсда ўқувчилар эгаллаши лозим бўлган билимларнинг кафолатланишига ёр дам беради.

ТАРИХ ЎҚИТИШ методларини қўллаш бўйича методик тавсиялар
Умумтаълим мактабларида тарих хоналарини дарс жарёнига тайёрлашда ўқувчиларнинг кичик ёки катта гуруҳларда машғулотларни ўтказишларига эътибор қаратиш лозим. Ўқувчиларга жисмонан қулай шароит яратилиши керак. Ўқувчилар кичик гуруҳ билан осон муносабатда бўлиши лозим. Ижодий иш учун материаллар олдиндан тайёрланган бўлса, таълим сифатини кўтарилиб боришига кўмаклашади.
Тарих дарсларида жараён ва регламентга жиддий ёндошиш лозим. Бу ҳақда бошидан келишиб олиш керак ва уни бузмаслик керак. Масалан, ҳамма ўқувчилар ҳар бир нуқтаи назарга сабрли бўлиб, сўз эркинлигини, унинг қадрини ҳурмат қилиш керак.

Ўқувчиларни гуруҳларга бўлинишига жиддий эътибор бериб, уни ўзи хоҳишига кўра қуриш керак. Кейин тасодифан танлаш принципидан фойдаланиш мақсадга мувофиқ.

Ўқувчиларнинг психологик тайёргарлигига кўмаклашиш лозим. Гап шундаки, машғулотга келганларнинг ҳаммаси ҳам у ёки бу иш шаклига бевосита киришишга психологик тайёр эмаслар. Бунга маълум даражада хулқининг анъанавийлиги таъсир кўрсатади. Бу борада машқ қилишлар, ўқувчиларнинг ишда фаол иштироклари учун доимий рағбатлантиришлар, ўқувчининг ўзини намоён этиш учун имконият яратиш фойдали бўлади. 

Тарих дарсларида турли методлардан фойдаланганда гуруҳда ўқувчилар сони кўп бўлмаслиги керак. Иштирокчилар сони ва ўқитиш сифати бир-бирига тўғридан-тўғри боғлиқ бўлади. Одатда агарда ишда қатнашчилар сони 30 кишидан ошмасагина, иш самарали бўлади. Фақат шу шарт бажарилганда оптимал таркиби 4-6 кишидан иборат, кичик гуруҳларда маҳсулдор иш олиб бориш мумкин. 

Тарих дарсларини ташкил этиб боришда ўқитувчиларга қуйидаги таълим мақсадлари тавсия қилинади:

- Таълимнинг ҳар бир алоҳида қисми якунида, иштирокчиларни айнан нимага ўқитишни хоҳлашингизни аниқлаб олиш керак;
- Мавжуд таълим мақсадлари таърифларига ижодий ёндашиш лозим; 
- Иштирокчилар учун тушунарли тилда гапириш керак; 
- Таълим мақсадлари дастурингизнинг “йўл давомида босқичлар” вазифасини бажариши керак. 

- “Нима учун” деган саволга жавоб беришга тайёр бўлиш лозим; 
- “Буни мен учун қандай фойдаси бор?” деган саволга жавобларни тайёрлаб қўйиз лозим; 

- Бажара олмайдиган ишларни ваъда бермаслик лозим. Ҳар бир мақсадни, ўлчаш мумкин бўлган бирор-бир иш ёки вазифа билан боғлаш муҳим аҳамият касб этади;
- Баҳолаш мезонларини олдиндан ўйлаб қўйиш керак. Қандай қилиб ўлчаш мумкинлигини тушуниш осон бўлса, мақсадларни таърифлашни бошлаш мумкин;
- Тахминлар қисқа бўлиши керак. иштирокчилар, ҳар бир мақсад мазмуни нима эканлигини бир неча бор ўқиш ёки ўйлаб ўтириш заруратисиз англаб олишлари мумкин бўлиши муҳим ҳисобланади;
- Дарс давомида педагого мақсадларини мисоллар орқали ифода этиши мумкин. 

- Мақсад таърифларини олдиндан текшириш. Сиз мақсадларни етарли даражада равшан қилиб тушунтирганингазга ишонч ҳосил қилиш учун, гуруҳ иштирокчиларига қуйидаги саволни беринг: “Бу ерда нима ҳақида гап кетмоқда?”. Шунингдек, мақсадларингиз таърифини ҳамкасбларингизда синаб кўринг;
- Баҳолаш учун бирор-бир вазифа ёки савол, у белгиланган мақсадлар билан боғлиқ бўлмаса, ишлаб чиқилмаслиги керак. бирор-бир вазифа учун баҳо қўйишга етарли асос мавжуд бўлса, иштирокчилар, бу нарса ўқув дастурига кўзланган-кўзланмаганлигини кўришга ҳақлидирлар;
- Таълимнинг бошланғич босқичида белгиланган мақсадлар, бундан кейин ҳеч ҳам кўриб чиқилмайдиган вазият вужудга келишига йўл қўймаслик керак. Таълимнинг ҳар бир бўлими сўнгида, уларга қайтиб такрорлаш муҳим ҳисобланади. 

ТАРИХ ЎҚИТИШ МЕТОДЛАРИ КЛАССИФИКАЦИЯСИ
Ўқитиш методлари ва усуллари орқали ўқитувчининг ўқитиши ва ўқувчиларнинг ўрганиши ёки билиш фаолияти ташкил этилади.

Метод юнонча “metodos” сўздан олинган бўлиб, изланиш, билиш йўли, назария, таълимот, бирор нарсага йўл маъносини англатади. Аниқ вазифани ечишга бўйсундирилган, борлиқни амалий ёки назарий ўзлаштириш йўлларининг йиғиндисидир. Шунингдек, мақсадга эришишнинг аниқ, қисқа ва мақбул йўли ҳисобланади. Метод-тарихий тадқиқотлар жараёнида аниқ мақсадга олиб борувчи усуллар ва жараёнлар йиғиндисидан иборат. Ўқитиш методи эса таълим жараёнида ўқитувчи ва ўқувчиларнинг маълум мақсадга эришишга қаратилган биргаликдаги фаолият усуллари ёки таълимда мақсадга эришиш, масалаларни ҳал қилиш йўллари, усуллари тушунилади. Ўқитиш методи таркибида усуллар алоҳида ажралиб туради. 

Усул – методнинг таркибий қисми, методни амалга оширишда бир мартагина қўлланиладиган ва алоҳида қадам ҳисобланади. Бошқача қилиб айтганда, ўқитиш методлари ҳар иккала фаолиятнинг, яъни ўқитувчи томонидан ўқувчиларни билим, кўникма ва малакалар билан қуроллантириш, аҳлоқий жиҳатдан тарбиялаш, уларда илмий дунёқарашни шакллантириш ҳамда ўқувчилар томонидан ўша назарда тутилган илмий билим, кўникма ва малакаларни ўзлаштириш фаолиятида кўлланиладиган усулларни ўз ичига олади.

Ўқитиш методлари-ўқитувчининг фаол фикрлаши асосида ўқувчиларни ўқитишга, ўқувчиларнинг илмий билимларни ўзлаштириши ва амалда қўллай билишларига, дунёқараш ва эътиқод ҳосил қилишларига, ақлий ва жисмоний меҳнат, кўникма ва малакаларини эгаллашларига, билиш ва ижодий қобилиятлари ўсишига ёрдам беришни таъминловчи усулларидан иборатдир.

Тарих ўқитиш методлари классификацияси ҳақида педагоглар турли фикрларни билдирганлар. Бир-бири билан боғланган ўқитиш методларини қуйидаги гуруҳларга ажратиш мумкин: 

1) оғзаки ўқитиш методи, (ҳикоя, монолог, диалог, суҳбат, сюжетли ҳикоя, таҳлил қилиб тушунтириш, тарихий манбалар билан ишлаш; тарихий адабиётлар, тарихий ҳужжатларни изоҳлаш) бу метод ўз навбатида икки турга бўлинади: 

2) кўрсатмали таълим методи (жадваллар, шартли-график иллюстрациятив кўргазмалилик, сурат таҳлили, расм, тарихий хариталар билан ишлаш); 

3) таълимнинг амалий методи (контур харита тўлдириш, машқ бажариш, ўқув топшириқларини ёзма тайёрлаш).

Оғзаки баён методи – ўқитувчининг хотирасига мўлжаллаб ташкил этилади, тузилиш жиҳатидан уларнинг таркиби бир хил: ўқитувчи тушунтиради, ўқувчилар тинглайдилар. 

Ҳикоя. Баён шаклидаги ҳикояда ўқитувчи ўқув материали мазмунини турлича айтади, унинг асосий ва иккинчи даражали хусусиятларини изоҳлайди. 

Маъруза. Маъруза ўрта умумтаълим мактабларининг юқори синфларида, олий ўқув юртларида фойдаланадиган таълим усули бўлиб, унда ўзаро таъсир ўқитувчининг баёни ва болаларнинг тинглаши, айрим омиллар, асосий ғоя ва боғланишларни ёзиб олиш шаклида амал қилади. Маъруза учун вақт ўқувчиларнинг тайёргарлик даражаси, ўқув материали ҳажмига кўра белгиланади. 

Маъруза жараёнида ўқувчиларнинг фаоллиги, ташаббускорлигини ошириш мақсадида ўқитувчи ўз нутқини кўрсатмали қурол, муаммо ва топшириқлар билан уйғунлаштиради. Кўриниб турибдики, бошқа матодлар, хусусан кўрсатмали ва амалий методлар ҳам жалб этилмоқда. Ўқув материалига оид ибораларга изоҳ бериш, айрим ўринларда ўқувчиларнинг ўзларига хулоса чиқаришни таклиф этиш ўқувчиларнинг ўқув-билиш фаолиятининг самарасини оширади.

Суҳбат. Суҳбат ўқитувчи ўқувчининг ўзаро таъсири диалог шаклидаги таълим методидир. Унда мавзу мазмунига хос, атрофлича ўйланган, бир-бирига боғлиқ саволларни қўйиш ва саволларга жавоб излаш ҳамда жавоб қайтариш йўллари билан ўқитувчи ва ўқувчи фаолияти ўзаро мувофиқлашади. Суҳбат эвристик ҳам бўлади. Яъни, бунда ўқувчиларнинг тафаккурига мўлжалланган усул бўлиб, унда ўзаро таъсир ўқитувчи саволлари ўқувчиларнинг жавоблари шаклида амалга оширилади. Эвристик суҳбат узоқ тарихга эга бўлиб, ундан қадимги Юнонистонда Суқрот моҳирона фойдаланган. У ҳозирги илмий-дидактик тадқиқотларда “изланиш суҳбати” деб ҳам юритилади. Эвристик суҳбатнинг қатор ижобий томонлари бўлиб, ижодий йўл билан ўқув материалини ўрганиш, ўзлаштиришнинг индивидуал характер касб этиши. 

Кўрсатмали метод. “Минг марта эшитгандан кўра бир марта кўрган яхши”, - деган нақлга амал қилган ҳолда фақат оғзаки баён методли дарсда материалларни ўзлаштириш кўрсаткичи 10%, бўлган шароитда дарс ўтиш самарасиз бўлади. Машғулотларда ўқув материални кўргазмали шаклда тақдим этиш лозим. Айниқса тарих фанида анъанавий дидактик материаллардан ташқари замон билан ҳамнафас бўлган ҳолда намойишли (компьютер ва ахборот коммуникация технологиялари) кўрсатмалилик бугунги куннинг долзарб вазифаларидандир. 

Кўрсатмалилик дидактикада энг асосий қоида бўлиб, унинг ёрдамида кўрув ўқуви ва тафаккур ўзаро уйғунлашади. Кўрсатмали методлар эшитиш ва кўришни ўзаро уйғунлаштириш воситаси ҳисобланади. Шу туфайли ундан билимларни оғзаки баён қилиш методлари билан ёнма-ён фойдаланиш тарих таълимининг самарадорлигини оширади. 

Кўрсатмали методнинг қуйидаги турлари мавжуд: 

Иллюстрация методи – (матндан бошқа барча компонентлар) хариталар, расмлар, чизмалар, жадваллар, схемалар, диаграммалар, доскадаги ёзувларга диққатни тортиш. 

Намойиш (демонстрация) методи – киноаппарат, АКТ ва бошқа видеотасвирлардан фойдаланиб турли тасвирларни намойиш қилиш. 

Табиий кўрсатмали қуроллар – нарсаларнинг ўзи, предметлар, муляжлар, одамлар томонидан тайёрланган иш қуроллари, макет, муляж ва бошқаларни кўрсатиш.

Кўрсатмалилик деганда, аввало ўқитиш ва тарихий билимларнинг ўрганишнинг кўрсатмали усули, ўқитувчи баёнининг манбаи ва уни кўрсатмали бўлиши, унинг ўқувчилардаги аниқ, тайёр образларга суяна билиши, ўқув воситаси материалини баён қилиш вақтида кўрсатмали қуроллардан фойдаланиш ва кўрсатмали қуроллар воситасида ўқувчиларнинг билиш фаолиятини фаоллаштириш ҳамда уларнинг ўрганилаётган тарихий фактларни, воқеа ва ҳодисаларни айнан ўзини ёки уларнинг тасвирларини кўриш ёрдамида ўрганишлари тушунилади.

Тарихий ҳужжатлар ва бадиий адабиётлардан фойдаланиш ўқитувчи баёнини образли қилиб аниқлаштирса, кўрсатмали қуроллар воситасида ўқувчиларда ўтмиш тўғрисида ёрқин ва аниқ тасаввур ҳосил бўлади, ўқувчиларнинг эшитиш фаолиятига кўриш ва сезиш органларининг фаолияти ҳам қўшилади. Шу билан уларнинг билими янада чуқурлашади, мустаҳкамланади. 

Тарих ўқитишнинг кўрсатмали бўлишининг таълимий ва тарбиявий аҳамияти ҳам катта. Аввало кўрсатмали қурол ўқувчиларнинг билим олишида муҳим манба бўлиб хизмат қилади. Ўқитувчининг баёни ҳар қанча тўлиқ бўлганда ҳам ўқувчиларнинг воқеалар тўғрисидаги тасаввурлари тўла бўлмайди. Шунингдек, безаклардан фойдаланмай туриб, ўрганилаётган даврнинг манзарасини ҳам тўла, аниқ ва чуқур тасаввур қилиб бўлмайди. 

Кўрсатмали қуроллар ўқувчиларнинг тарихий тасаввурларига аниқлик киритиш ва бу тасаввурларни аниқлаштиришга ёрдам беради. Кўрсатмали тасвирлар тарихий факт ва ҳодисаларнинг ташқи кўринишинигина эмас, балки уларнинг ички моҳиятини ҳам очиб беради. Кўрсатмали қуроллар ўқувчиларнинг мураккаб тарихий ҳодисаларни, тарихий тушунчаларнинг маъносини осонроқ тушуниб олишларига ёрдам беради.

Кўрсатмали қуроллар ўқувчиларда тарихий тушунчаларни шакллантиришга, уларнинг назарий хулосалаш ва умумлаштиришга, якунларини, ижтимоий ривожланишнинг объектив қонуниятларини, ўзаро алоқаларни яхшироқ тушуниб олишларига ёрдам беради, шунингдек, ўқувчиларни эстетик жиҳатдан тарбиялашнинг муҳим воситаси бўлиб ҳам хизмат қилади. 

Шу тариқа, кўрсатмалиликнинг аҳамияти тарихий фактларни, ҳодисаларни кўриш органлари иштирокида мушоҳада этиш ва улар ҳақида аниқ тасаввур ҳосил қилиш билан чегараланмайди, мураккаб тарихий ҳодисаларни, тушунчаларни тушуниб олишни ҳам енгиллаштиради, тарихни ҳаққоний тушунишга ёрдам беради.

Шундай қилиб, кўрсатмали методи: 

1) тарихий билимларнинг асосий манбаларидан бири бўлиб хизмат қилади; 

2) ўқув материалининг таълим-тарбия вазифаларини муваффақиятли амалга оширишга ёрдам беради; 

3) ўқитувчи баёнининг аниқ, образли ва таъсирчан бўлишига ёрдам беради; 

4) ўқувчиларнинг ўқув материалини ўрганишга қизиқишини оширади ва уларнинг билиш фаолиятини фаоллаштиради; 

5) ўқитувчининг баёнини ва унинг дарсда қўлланган бошқа ўқув усулларини ўқувчиларнинг тушуниб олишини енгиллаштиради; 

6) ўқувчиларнинг фикрлаш фаолиятини ва ижодий қобилиятини ўстиради;

7) ўқувчилар билимининг аниқ, чуқур ва мустаҳкам бўлишига ёрдам беради.

Тарих дарсларида таълимнинг техника воситаларидан фойдаланиш дарснинг самарадорлигини оширади. Таълимнинг техника воситалари ўқитиш ва ўрганиш сифатини кўтаришга ўқувчиларнинг ўқув материалини қизиқиб ўрганишига ва пухта ўзлаштиришига хизмат қилади. 

Амалий метод. Таълимнинг амалий методида ўқитувчи ва ўқувчининг ўзаро таъсири болалар олдига қўйиладиган топшириқлар ҳамда уларни қабул қилиш шаклида амал қилади: 

Амалий методнинг қуйидаги турлари мавжуд: 

1. Лаборатория – тажрибасида турли ўқув топшириқларни амалда бажариш. Ўқувчилар турли меҳнат қуролларидан қайчи, чизгич, циркуль ва бошқалардан фойдаланиб, чизиш, қирқиш, елимлаш,ўлчаш каби ишларни бажарадилар. 

2. Машқ – ўрганилган билимларни турли ўқув шароитларига татбиқ этиш йўлидир. Машқ воситасида турли малакалар – интеллектуал ва ақлий малакалар таркиб топтирилади. 

Кейинги йилларда, таълим тизими амалиётида ўқувчиларнинг фикрлаш фаолиятини фаоллаштириш, тарихий тушунчаларни, жумладан ижтимоий ривожланиш қонуниятлари ҳақидаги тушунчаларни чуқур ўзлаштиришни таъминлайдиган ўқитиш ва ўрганишнинг самарали усуллари ишлаб чиқилди.
 Метод турлари

Интерфаол методлар вербал (сўз орқали) ва новербал (жест, мимика, харакат) турларга бўлинади. Новербал методлар:

· визуал (кўз билан ифодалаш), тана ҳолати, тана ҳаракати;

Масалан, визуал алоқа бошловчи ва иштирокчилар ўртасидаги тўсиқни бартараф этади. Тана ҳолати бошловчи фаолиятини тўлдиради, қулай вазият яратишга ёрдам беради. ҳаракат ва юз ифодаси бошловчининг ҳиссиёти ва унинг шижоатини ифодалайди.

· акустик: интонация (овоз баландлиги, темп), сўзлашда пауза қилиш.

Нутқ ифодали бўлса, иштирокчилар қизиқиши ортади. Сўзлашда пауза қилиш нутқнинг чиройли чиқишига, тушунарли эшитишга ва ўйлашга имкон беради. Охангнинг турличалиги ҳиссиётни ифодалайди ва аниқлик киритади.

Вербал методлар:

· саволлар беришни билиш;

· машғулот вакҳида ўз нуқтаи назарини айтишга, ўқитувчининг шахсий позициясини намоён этишга имкон беради;

· тахлил ва ўзини тахлил қилишга тайёргарлик;

· машғулотни қайд қилиб бориш.

Мутахассисларнинг тадқиқотлари натижаларига кўра, интерфаол методлар ўзлаштириш фоизини кенгайтиради, таълим самарадорлигини оширади. Интерфаол методлар нафақат ўқувчилар онгини фаоллаштиради, балки уларнинг ҳиссиёти ва иродасини ҳам ривожлантиради.

ИНТЕРФАОЛ ДАРСЛАРДА ЎҚУВЧИЛАРНИНГ ЎҚУВ-БИЛУВ ФАОЛИЯТЛАРИНИ ТАШКИЛ ЭТИШ
Дарс жараёнини жорий этишда ва унинг структурасидан унумли фойдаланишда ўқувчилар фаоллигини ташкил этиш муҳим рол уйнайди. Зероки жараён марказида ўқувчи шахси туради. Демак, таьлим жараёни ўқувчи шахсига қаратилмоғи зарур.

Педагогик адабиётларда, методик қўлланмаларда ва мактаб амалиётида айтилишича ўқувчининг ўқув-билув фаолиятини олиб бориш уч йўналишда амалга оширилади.

1-умумий
2-гуруҳли
З-Якка тартибда

Умумий йўналишдаги дарс жараёни фаолиятида ўқитувчи раҳбарлигида синфдаги барча ўқувчиларнинг хатти-ҳаракатлари тушунилади.

Гуруҳли ўқувни ташкил этишда ўқувчилар фаолияти гуруҳ-гуруҳларга бўлиниб олиб борилади.

Якка тартибдаги ўқув жараёнида ўқувчилар яккама-якка фаолият олиб борадилар.

Умумий шаклдаги фаолиятни ташкил этувчи дарсларда, ўқувчилар бир вақтнинг ўзида бир хилдаги топшириқларни синф бўйича биргаликда муҳокама этадилар, фикр алмашадилар, солиштирадилар, умумлаштирган ҳолда хулосалар чиқарадилар.
Ўқитувчи, ўқувчилар биргаликда ва бир вақтда вазифани бажаришда ҳамкорлик қиладилар, ҳамижодкорликда иш юритадилар. Ўқитувчи сўзлаш, тушунтириш, кўрсатиш жараёнида барча ўқувчиларни жалб қилган ҳолда масалани бирга муҳокама қилади.

Бундай мулоқотлар ўқувчилар ишончини қозонишга, ўқувчилар билан мулоқотга киришишга, жамоа бўлиб ишлаш кўникмасининг ҳосил бўлишига олиб келади.

Умумий ўқув-билув фаолиятини ташкил этишнинг ўзига хос камчилик ва етишмовчиликлари ҳам мавжуд.

Дарсда фаолият ўқитувчи томонидан барчага бирдек қаратилади, яъни бир оз абстрактлик юзага келади. 

Барчани қизиқиш, қобилиятларидан қатъий назар бир хилда, бир мақсад йўлида изланиш, фикрлаш, ишлашга ундайди.

Ўқувчиларнинг ривожланиш даражаси, тайёргарлиги бир хил бўлганлиги туфайли билим ва кўникмаларни қабул қилиб олиш, ўзлаштириш бирдек натижани кафолатламайди. Дарс сифати ва самарадорлиги пасайиши ҳолатлари кузатилади.

Ўқиш, ўзлаштиришлари суст бўлган ўқувчилар секин ишлайдилар. Ўқув материалларини тўла ўзлаштира олмайдилар. Улар кўпроқ ўқитувчининг шахсий эътиборига муҳтожлик сезадилар.

Лекин айрим ўқувчилар мураккаброқ, қийинлик даражаси юқорироқ бўлган материалларни ўзлаштиришга мойил бўладилар.

Айримлари эса кўпроқ мустақил изланиш, ижодий ёндашув асосида ишлашга қизиқиш билан қарайдилар

Шунинг учун умумий йўналишли дарсларда савол-жавоблар, лабаратория ишлари, машқлар ечиш, масалалар ечиш иложи борича ўқувчи шахсига йўналтирилган бўлиши мақсадга мувофиқдир.

Хулоса ўрнида шуни таъкидлаш мумкинки, дарслар бир хиллик, умумий ёндашув, бир хил қолипдаги таълимий фаолиятдан кечишни тақозо этади.

Интерфаол дарсларда ўқув-билув фаолиятни гуруҳларда ташкил этишнинг ўзига хосликлари мавжуд.

· Бу шаклда синфдаги ўқувчилар гуруҳларга бўлиниб, ҳар бир гуруҳга аниқ, алоҳида вазифалар берилади.

· Ҳар бир гуруҳ, алоҳида (яъни бир хил ёки табақалашган) топшириқлар устида ишлайди.

· Топшириқ ўзаро мулоқотга асосланади ёки бирор етакчи раҳбарлигида ташкил этилади.

· Гуруҳларда топшириқ шундай амалга ошириладики, машғулот якунида ҳар бир иштирокчи ёки гуруҳ аъзосининг қанчалик ҳисса қўшганлиги ҳисобга олинади.

· Гуруҳлар таркиби доимий бўлмаслиги мумкин, улар шундай тартибда шакллантириладики, топшириқни бажаришда ҳар бир гуруҳ аъзосига ўзининг максимал ҳиссасини қўшиш имконияти, муҳити яратилади.

· Гуруҳлар турли катталикда шакллантирилиши мумкин. Одатда гуруҳларда 4-6 нафар аъзо иштирок этади.

Унинг таркибига бериладиган топшириқларнинг мазмуни ва характерига қараб ўзгартиришлар киритилиши мумкин. 

Гуруҳни шундай шакллантириш керакки, ҳар бир гуруҳ таркибида мустақил ишлаш кўникмаларига эга бўлган ўқувчиларнинг бўлиши кутилган натижалар беради.

Гуруҳли ўқув-билув ишларини ташкил этишда айрим ўқувчиларнинг индивидуал ёрдамга муҳтожликлари сезилади. Шундай вазиятларда ўқитувчи тайёргарлик даражаси юқори бўлмаган ўқувчиларга ёрдам бериб бориши мақсадга мувофиқ.

Гуруҳли ўқув-билув фаолияти лабаратория ишлари, амалий машғулотлар, табиий фанлардан ташкил этилган амалиёт, нутқ ўстириш машғулотлари (диалог) матнларни ўзлаштириш, тарихий материалларни ўрганиш ва мехнат дарсларида жуда қўл келади. Бу ҳолатларда гуруҳларда ўзаро мулоқот ўрнатиш, мустақил ишлаш яхши натижа беради.

Гуруҳли ўқув-билув фаолияти яна ўқув-мавзувий конференциялар,
мунозара, мушоира, дебат, савол-жавоб, маълум мавзудаги кичик
маърузалар, қўшимча машғулотлар, ўқув
дастурларидан ташқари мавзуларни ўрганишда ҳам жуда қўл келади.
Бундай ўқув-билув фаолиятида гуруҳ аъзолари жуда фаоллик кўрсатадилар, ўз фикр, позицияларини ҳимоя қилиш кўникмалари шаклланади. Гуруҳдаги ҳамкорликда, кучли ўқувчилар кучсиз ўқувчига ёрдам бериш билан уларни қўллаб қувватлайди, гуруҳда ҳамижодкорлик вужудга келади.

Гуруҳли ўқув-билув фаолиятини ташкил этишда гуруҳ аъзолари орасида вазифалар аниқ тақсимланса, ўзаро ҳамкорлик тўғри йўлга қўйилса самарали натижалар беради.

Ўқувчиларнинг ўқув-билув фаолиятини гуруҳли ташкил этишда қуйидаги элементлар ҳисобга олинмоғи зарур.

1. Ўқувчиларни гуруҳларда ишлашга тайёрлаш, ўқув топшириқларини аниқ қўйиш, гуруҳда ишлаш бўйича тушунча бериш, регламент ўрнатиш.
2. Ўқув топшириқларини бажариш бўйича режа тузиш, уни муҳокама этиш. Уни ҳал этиш йўлларини аниқлаш ва ишни олиб бориш бўйича ўзаро вазифаларни тақсимлаш.
3. Ўқув топшириқларини бажариш бўйича ишни ташкил эта олиш.
4. Гуруҳдаги ишни ташкил этишда иш жараёни ва аъзолар иш жараёнини кузатиш ва зарур ҳолларда ёрдамга келиш.
5. Гуруҳда топшириқларни бажариш жараёнида ўзаро текширув ва назорат олиб боришни йўлга қўйиш.
6. Гуруҳларда топшириқларни бажариш натижалари бўйича ахборот бериш, синфда мунозаралар ўтказиш, иш жараёнининг боришига қўшимча ва тузатишлар киритиб бориш. Ўқитувчи томонидан ишнинг натижалари бўйича хулосалар чиқариш ва якун ясаш.
7. Ҳар бир гуруҳнинг иш натижаларига, синф ишига таҳлилий баҳолар бериш.
Гуруҳ ишининг муваффақиятли чиқиши ўқитувчининг ўқув фаолиятини ташкил эта олиш ҳаракати, маҳоратига боғлиқ. 

Яъни ўқитувчи гуруҳда иштирок этаётган ҳар бир ўқувчининг шахсий фаолиятини ташкил эта олиши, ҳар бир ўқувчи ўқитувчи кўмагини олиши ишнинг бориши билан пировард натижани муваффақиятли кўрсата олишига боғлиқ.

Гуруҳлар ишини ўқув-билув жараёнида ташкил этишда бир қатор камчиликлар содир бўлиши мумкин. Қийинчиликлардан бири гуруҳларни тўғри, мақсадли шакллантира олиш ва унда ишни ташкил эта олишдир.

Гуруҳларда ишлаш жараёнида ўқувчилар айрим қийин топшириқлар ечимини мустақил ечишга қийналадилар. Шу сабабли гуруҳларда ишни ташкил қилишда умумий ишни ташкил этиш билан бир вақтда индивидуал ишларни ҳам ташкил этишга тўғри келади. Бундай ҳолларда кўпинча яхши натижаларга эришиш мумкин. Умуман ўқув предметлари бўйича бериладиган топшириқларнинг қийинчилик даражасига қараб гуруҳда ижодий муҳит яратилади. Гуруҳларда ишлаш даврида ўқувчи, ўқувчи-ўқувчи орасида ўзаро ҳамкорлик, ўзаро ёрдам муҳити ўрнатилса, гуруҳлар иши кутилган натижаларни беради.

Хулоса

Таълимни муайян педагогик мақсадга йўналтирмоқ учун ўқитувчи таълим тизимида тарих ўқитишнинг мақсадини, унинг асосини ташкил қилган таълим-тарбия вазифаларини аниқ белгилаб олиши керак. Бироқ, тарих ўқитиш олдида турган умумий мақсад билан таълим-тарбия вазифаларини билиб олишнинг ўзи кифоя қилмайди.

Тарих ўқитиш методлари фаннинг ўқитилишида яхши натижаларга эришиш, ўқувчиларнинг тарихий материални пухта ўзлаштириши билан фаолияти ўртасидаги қонуниятли боғланишаларни ҳам ўрганади. Ўқувчиларга таълим-тарбия беришда психология фанига суянади, ўқувчиларнинг психик фаолиятини ўрганишда психологик текшириш методларидан фойдаланиш йўлларни ҳам кўрсатиб беради. 
Методика таълим-тарбия ҳақидаги педагогика фани, унинг таркибий қими бўлган дидактика билан чамбарчас боғланган, унинг мустақил бир тармоғидир. Методика педагогик жиҳатдан яхши натижаларга эришиш мақсадида ҳам тарих ўқитиш жараёнини ҳам, педагогик жараён ўқитишда яхши натижаларга эришишни кўзда тутади. Ўқитиш жараёнинг ўргатиш методлари педагогик методлар бўлиб, ўқитиш натижаларининг кўрсаткичлари ҳам педагогик кўрсаткичлардир. 
Тарих ўқитиш методикаси педагогика фанининг мустақил бир тармоғи бўлиб, у ўзининг мустақил текшириш предметига эга. Методика фанининг назарий қисмини эгаллаш тарих ўқитиш жараёнининг умумий қонуниятларини ёш авлодга таълим-тарбия бериш ва камол топтира бориш ишини янада такомиллаштириш мақсадида фойдаланишга ёрдам беради. 


Бир сўз билан айтганда, тарих фани таълимида метод ва усуллардан оқилона ва ўринли фойдаланиш дарс жараёнларини сифатли ташкил этилиши ва ўқувчиларнинг тарихий тасаввурларининг кенгайиб боришига хизмат қилади. 

